 «Бюджет қаражатын пайдалану тиімділігін 
арттыру мақсатында мемлекеттік 
аудитті одан әрі дамыту»
 тақырыбында ҚР Парламенті Мәжілісінде 
болатын Үкімет сағатына 
Ә.Смайыловтың баяндамасы
2020 жылғы 10 ақпан, 10-00 сағ.

Құрметті Гүлмира Истайбекқызы!
Құрметті депутаттар!

2-слайд

2015 жылы «Мемлекеттік аудит және қаржылық бақылау туралы» негізгі Заңның қабылдануы Қазақстан Республикасында мемлекеттік аудит жүйесін құруға бастама болды.
Мемлекеттік аудит және қаржылық бақылау органдарының сертификатталған қызметкерлері 2017 жылдан бастап мемлекеттік аудит және қаржылық бақылау органдары қабылдаған жаңа стандарттар бойынша мемлекеттік аудитті толыққанды іске асыруға кірісті. 
Депутаттық корпуспен бірлескен жұмыстың нәтижесінде 2018 жылы заңнамалық база жетілдірілді және мемлекеттік аудиттің одан әрі дамуына түрткі болды. 
Түзетулер пакеті сыбайлас жемқорлыққа қарсы механизмдерді күшейтуге, мемлекеттік аудиторлардың кадрлық әлеуетін арттыруға және электрондық аудитке көшуге мүмкіндік берді. 

Мемлекеттік аудитті енгізу және оның нәтижелері.
       
3-слайд

Мемлекеттік аудит және қаржылық бақылау туралы Заңның қабылдануымен бұзушылықтар сыныптауышы қаржылық және рәсімдік болып бөлінді.

4 жыл ішінде Ұлттық комиссия 1,5 мыңнан астам мемлекеттік аудиторды сертификациядан өткізді (барлығы 1 533, оның ішінде: ЕК-53, Ішкі мемлекеттік аудит комитеті-588, Ревкомиссия-616, Ішкі аудит қызметі-276).
Барлық мемлекеттік және атқарушы органдарда 54 Ішкі аудит қызметтері құрылды және Мемлекеттік аудит және тәуекелдер жөніндегі кеңестердің 79 отырысы  өткізілді.
Барлық мәселелер бойынша кешенді тексерулер нақты транзакциялардың дәлме-дәл аудитіне ауыстырылды.
Сонымен қатар, бүгін қаржылық есептілік аудиті шоғырландырылған қаржылық есептіліктегі бұрмалауларды уақтылы жоюға және болдырмауға бағытталған. 
Бұл өткен жылда 1 трлн.теңге бұзушылықтарды ескерту көлемімен расталған.
Қашықтан тексеру әдістерін енгізу және дамыту аудит объектілерінің құқықтық сауаттылығын арттырды және сыбайлас жемқорлық тәуекелдерін барынша азайтты. 
Сатып алуда анықталған бұзушылықтардың үлес салмағы 19 проценттен 2 процентке азайтылды.
Қаржы министрлігінің Апелляциялық комиссиямен 402 қарсылық пен шағымдар қаралды, оның жартысы расталған.
Бұл ретте, Комиссия мүшелері әдіснамашылар болғандықтан, бұл кездесетін коллизиялар бойынша нормативтік құқықтық актілерге түзетулерді дереу қабылдауға мүмкіндік береді.
Мысалы:
- әлеуетті өнім берушілердің жұмыс тәжірибесі бойынша мәліметтер мен құжаттарды қамтитын электрондық депозитарий енгізілді; әлеуетті өнім берушінің қаржылық тұрақтылық түріндегі біліктілік талаптарына сәйкестігін айқындау тәртібі регламенттелді, әлеуетті өнім берушіні біліктілік талаптарына сәйкес келмейді деп тану үшін негіздемелер тізбесі нақтыланды және т. б.;
- веб-порталда функционал жетілдірілді, онда конкурстық комиссияның әрбір мүшесінің жұмыс тәжірибесі бойынша қабылданған шешімі тіркеледі және бейнеленеді, салық берешегінің болуын веб-портал Мемлекеттік кірістер органдарының мәліметтері негізінде автоматты түрде айқындайды, веб-порталда демпингтік бағаны автоматты түрде тексеру енгізілді және ол болған жағдайда конкурстық өтінімді қалыптастыру кезеңінің өзінде-ақ әлеуетті өнім беруші конкурсқа қатысуға автоматты түрде жіберілмейді және т. б.

4-слайд 

Тексеру тәсілі анықтаудан - алдын алуға өзгертілді.
Бұзушылықтардың қолданыстағы сыныпталуы елеулі және елеулі емес ауытқуларды анықтауға мүмкіндік береді. 
Слайдта көріп отырғандарыңыздай, мемлекеттік аудиторлар анықтайтын қаржылық бұзушылық көлемдері 2015 жылдан бастап 1,9 трлн.теңгеден 478 млрд.теңгеге дейін 4 есе төмендеді.
Бұл ретте, Бұзушылықтар сыныптауышына енгізілген бұзушылықтарды жою түрлері, шаралары мен тәсілдерінің тізбесі мемлекеттік аудиторға шешімдер қабылдау кезінде бірыңғай тәсілді қодануды қамтамасыз етеді және сыбайлас жемқорлық тәуекелдерін азайтады.

5-слайд 

Жоғарыда аталғандай, енді сомалық мәнде бөлінетін  – қаржылық бұзушылықтар және олардың саны бойынша жүргізілетін – рәсімдік бұзушылықтар болып бөлінеді.
Өткен жылы Ішкі мемлекеттік аудит комитеті 245 млрд.теңге сомасына қаржылық бұзушылықтарды айқындаған, бұл бұзушылықтардың жалпы сомасының 39%(634 млрд.тг.) құрайды.
Өткізілген талдау олардың негізгі көлемі бухгалтерлік есепті жүргізу тәртібіне (77%), бюджет қаражатын асырып жоспарлау және өзге де ағымдағы шығыстарды пайдалануға (12%), квазимемлекеттік сектор субъектілерінің активтерін басқаруға (4%) байланысты екенін көрсетеді.
Мемлекеттік сатып алуда жүргізілген жұмысқа ұқсас барлық негізгі процестерді автоматтандырудан жоғарыда көрсетілген мәселелердің жүйелі шешімін көреміз. 
Бұл аспектілер туралы кейінірек егжей-тегжей айтып өтемін. 

6-слайд 

Мемлекеттік аудитке көшумен Уәкілетті органның қызметі Тәуекелдерді басқару жүйесін қолдана отырып, алдын алу аудитін дамытуға бағытталған.
Атап айтқанда, жоспарлы тексерулер 6,5 есеге қысқарды, яғни 2015 жылы жоспар бойынша тексерулер саны 3 мыңнан астам (3 268) болса, 2019 жылы олар 500-ге дейін азайды.
Сондай-ақ егер бұрын тексеру тобы аудит объектісінде           2 жылда бір рет бақылау жүргізсе, аудиторлардың аудит объектісінде болу мерзімі қысқарды (ескі Бюджет кодексіне сәйкес) тексеру ұзақтығы орташа бір ай болса, бүгінгі күні Ішкі мемлекеттік аудит комитеті сәйкестік аудитін нақты түрде жүргізеді, оның ұзақтығы мәселенің ауқымына байланысты 1 күннен 9 күнге дейін өзгереді.
Бұл ретте, тексерулердің дәлдігі тиімді болды - анықталған бұзушылықтардың үлес салмағы екі есеге жуық өсті. 
2015 жылмен салыстырғанда нәтижелілік 30%-ды құраса, 2019 жылы бұл көрсеткіш 55%-ға дейін өсті.
Анықтама: 5 жылдағы нәтижелілік:
2015 жылы – 30% немесе қамтылған 2,4 трлн.тг-ден 
718 млрд.тг. сомаға бұзушылықтар анықталды;
2016 жылы – 28% немесе қамтылған 1,2 трлн.тг-ден 348 млрд. тг. сомаға бұзушылықтар анықталды;
2017 жылы өсім – 41% немесе қамтылған 2,3 трлн.тг-ден 954 млрд.тг. сомаға бұзушылықтар анықталды;
2018 жылы өсім – 42% немесе қамтылған 1,7 трлн.тг-ден 729 млрд.тг. сомаға бұзушылықтар анықталды. 
2019 жылы өсім – 55% немесе қамтылған 1,2 трлн.тг-ден 634 млрд.тг сомаға бұзушылықтар анықталды.

Аудит қорытындысымен анықталған бұзушылықтарды жою бойынша оң серпін сақталуда.
Мысалы, 2015 жылмен салыстырғанда бұзушылықтар сомасын бюджетке қайтару 2019 жылы 4 есеге артты. 
	
Анықтама: 5 жылда анықталған бұзушылықтар сомасын бюджетке өтеу бойынша қабылданған шаралар:
2015 жылы – бюджетке 2,7 млрд.тг. өтелді;
2016 жылы – 0,6 млрд.тг.; 
2017 жылы – 1,5 млрд.тг.; 
2018 жылы – 1,7 млрд.тг.; 
2019 жылы – 10,4 млрд.тг.

7-слайд 

Ішкі аудит қызметінің келесі маңызды блогы – қаржылық есеп аудиті болып табылады. 
Өздеріңіз білетіндей, Есеп комитеті биылғы жылы алғаш рет республикалық бюджеттің шоғырландырылған қаржылық есебіне аудит жүргізетін болады. 
Бұл үшін Есеп комитетіне Қаржы министрлігі Ішкі мемлекеттік аудит комитетінің жұмыс нәтижелері қажет. 
Шоғырландырылған қаржылық есептілікте елеулі бұрмалаулар тәуекелдерін азайту үшін аудитті жүргізу әдіснамасы Есеп комитетімен толығымен келісілген. 
Келісілген тәсілдер бойынша ІМАК қазіргі таңда 
бүкіл 2019 жылды қамти отырып, 12 әкімшінің (барлығы 31 РББӘ) шоғырландырылған қаржылық есептілігіне аудит жүргізуде.
Әкімшілер аудитті өткізу үшін теңгерім валютасы көлемінің деңгейі бойынша іріктелген. 
Осылайша, 10,8 трлн.теңгеге немесе теңгерім валютасы жалпы сомасының 70%-ына (15,6 трлн.тг.) нақты уақыт режимінде аудит жүргізіледі.
Жарты жылдық аудиттің нәтижелері бойынша аралық
1 трлн. теңге сомаға қаржылық есептіліктің кемшіліктері анықталды және олардың алды алынды. 
ІМАК-тің жіберілген барлық 66 ұсынымы толық көлемде орындалды. 
Бұл бюджеттік бағдарламалардың әкімшілеріне шоғырландырылған қаржылық есептілікті қалыптастырғанға дейін өз кемшіліктерін түзетуге мүмкіндік берген нақты алдын алу тетігі болып табылады.
Осы тәсілдерді алдын ала талдау қазірдің өзінде оң нәтижелерді көрсетіп отыр, мұнымен, Сіздер құрметті депутаттар, республикалық бюджеттің атқарылуы туралы есепті қарау кезінде таныса аласыздар.

8-слайд 

Мемлекеттік сатып алу – Қаржы министрлігі қызметінің проблемалы, сонымен қатар қарқынды дамып келе жатқан бағыттарының бірі. 
Атап айтқанда, соңғы 4 жылда процесті толық автоматтандырумен және қашықтан тексеру әдістерін дамытумен байланысты жүйелі шаралардың арқасында аудиторлардың объектіге шығып анықтаған мемлекеттік сатып алу бойынша бұзушылықтар 765 есеге төмендеді.
Егер дәлірек айтсақ: 2015 жылы мемлекеттік қаржылық бақылау кезінде мемлекеттік сатып алу бойынша бұзушылықтар сомасы 233 млрд.теңгені құраса, 2019 жылы мемлекеттік аудитпен мемлекеттік сатып алу бойынша бұзушылықтар сомасы 0,3 млрд.теңгеге анықталды.
Бұл ретте, камералдық бақылау барысында шарттарға қол қойылғанға дейін сомасы 795 млрд.теңгеге бұзушылықтар жойылды.
Камералдық бақылауды автоматтандыру мемлекеттік сатып алуды барынша қамтуды 6 есе ұлғайтуға мүмкіндік берді.
Осыған ұқсас шараларды біз заңнамалық бастамалар шеңберінде «Самұрық-Қазына» қорының келісілген Сатып алу қағидалары, сондай-ақ Қаржы министрлігі әзірлеген Квазисектордың сатып алу қағидалары мен бірыңғай платформа арқылы квазимемлекеттік секторға қолдануды жоспарлап отырмыз.
Бұл шаралар квазимемлекеттік сектор субъектілерінің бұзушылықтарын төмендетуге әсер етуі тиіс.


9-слайд 

Келесі блок – бұл проблемалы мәселелер.
Сыбайлас жемқорлық тәуекелдеріне тоқтала кетейін.
2017-2019 жылдар аралығында кезеңде 16 аудитор және қосалқы бөлімшенің 1 қызметкері (кадр бөлімінің басшысы) (оның ішінде                          2017 жылы – 9 қызметкер, 2018 жылы – 5 қызметкер, 2019 жылы – 3 қызметкер) ұсталды және сотталған.
Сыбайлас жемқорлықтың пайда болуының негізгі себебі – аудитордың объектімен «тікелей байланысы».
Аудит жүргізу кезінде сыбайлас жемқорлық тәуекелдерімен байланысты проблемалардың шешімін мемлекеттік сатып алу саласында жасалғандай автоматтандыруда және бизнес-процестер мен деректердің жариялылығын қамтамасыз ету арқылы ғана көреміз.
Электрондық камералдық бақылаудың, апелляциялық шығымданудың дамуымен мемлекеттік аудиторлар объектіде аз уақыт бола бастады және тиісінше тексерілетіндермен аз байланыста болады.
Мысалы, бұрын 2015 жылы тексерістің 100% баяғыша объектіге шығумен жүргізілді, оған 139 мың тексеруші-күн жұмсалды.
Бүгін аудиттің 44 % онлайн жүргізіледі, бұл 41 мың тексеруші-күнді құрайды. 
Процестер барынша автоматтандырылғаннан кейін тексерулердің 20 % ғана объектіге шығу арқылы жүргізіледі – түгендеу және бақылап тексеру қажет болатын жерде.
[bookmark: _Hlk31212421]Сондай-ақ сыбайлас жемқорлыққа құқық қорғау органдарының тергеу іс-шараларына тартылатын мемлекеттік аудиторлардың төмен жалақысы мен жоғары жауапкершілігі де әсер етеді (тергеу органдары Ішкі мемлекеттік аудит комитеті мен Ішкі мемлекеттік аудит департаментінің мемлекеттік аудиторларын ғана тартады – бұл барлық аудиторлық іс-шаралардың 30% астамы).
Осыған байланысты бүгінгі таңда білікті кадрлардың жаппай кетуі байқалады. Мәселен, қызметкерлердің 40 % соңғы екі жылда жұмыстан шыққан.
Анықтама ретінде: орташа жалақы:
Ішкі мемлекеттік аудит департаментінің мемлекеттік аудиторлары – 120 мың теңге;
Ішкі мемлекеттік аудит комитетінің мемлекеттік аудиторлары – 150 мың теңге;
Тексеру комиссияларының мемлекеттік аудиторлары - 180 мың теңге;
Есеп комитетінің мемлекеттік аудиторлары - 250 мың теңге;
Жеке сектордың ішкі аудит қызметкерлері – 550 мың теңге;
Квазимемлекеттік сектордың ішкі аудит қызметкерлері – 700 мың теңге

2020 жылдың басынан бастап Есеп комитеті мемлекеттік аудиторларының жалақысы 70%-ке көтерілгенін атап өткім келеді.
Бұл ретте, жұмыс істейтін органына қарамастан барлық мемлекеттік аудиторлар үшін бірыңғай талаптар орнатылған (сертификаттаудан өту және Ұлттық комиссиядағы әңгімелесу), сол себепті барлық аудиторлардың жалақысын да тиісінше көтеру мәселесін пысықтау қажет. 

10-слайд

Құқық қорғау органдарының сұрау салулары мен шағымдары бойынша жоспардан тыс тексерулерге ресурстар тарту келесі проблемалық мәселе болып табылады. 
Ішкі мемлекеттік аудит комитеті – жеке және заңды тұлғалардың өтініштері, құқық қорғау блогының хаттары мен жоғары тұрған органдардың тапсырмалары бойынша жоспардан тыс аудитті жүзеге асыратын мемлекеттік аудит органдарының арасындағы жалғыз субъект.
Жоспардан тыс сипаттағы жұмыс 89%-ті құрайды, бұл ресурстарды негізгі қызметтен едәуір оқшаулайды.
Динамикада, жоспардан тыс тексерістердің 40%-тен астамы шағымдарды қарауға келеді, және 30%-ке жуығы құқық қорғау органдарының сұрау салулары бойынша жүргізіледі.
Бұл ретте, құқық қорғау органдарымен өзара іс-қимыл біржақты сипатта болады. 
[bookmark: _Hlk31211028]Мәселен, Ішкі мемлекеттік аудит комитетінің мемлекеттік аудиторлары бұзушылықтарды анықтайды, ал одан әрі тергеу барысы, бұзушылықтар сомасын өтеу және кінәлі тұлғаларды әртүрлі жауапкершілікке тарту туралы ақпарат жоқ.
Оның үстіне елеулі еңбек, уақыт және қаржы ресурстары (іссапар шығыстары тексеру бастамашысының есебінен емес) жұмсалады.
Ішкі мемлекеттік аудит комитетінің кейбір мемлекеттік аудиторлары құқық қорғау органдарының қарамағында бір жылға жуық болған жағдайлар да бар.
Іс жүзінде құқық қорғау органдары қылмыстық істер қозғалмаған рапорттар немесе хаттар түрінде тапсырмалар жіберетінін атап өткен жөн.
Сондай-ақ мемлекеттік аудиторлардың алдына аудиторлардың құзыретіне кірмейтін сұрақтар жиі қойылады (құрылыс, коммуналдық қызмет, ақпараттық технологиялар және тағы басқалары саласында).
Кейбір бизнес-процестерді оңтайландыру мақсатында құқық қорғау органдарының бастамасы бойынша тексерулерді аутсорсинг арқылы аудиторлық ұйымдарға беру ұсынылады.
Шағымдардың көп санына келетін болсақ, олардың 44%-ті расталмайтынын ескере отырып, біз олар бойынша төлемді белгілеу мүмкіндігі мәселесін пысықтап отырмыз. 
Мысал ретінде шағым расталған жағдайда төленген сома өтініш берушіге қайтарылады, әйтпесе төлем - бюджетке жіберіледі.

Министрліктің аса маңызды функционалының бірі Ішкі аудит қызметтерін үйлестіру болып табылады.
Олар бүгінде  аудит емес, тексеру жүргізуді жалғастыруда.
Өз ұйымдарында қаржылық тәртіпті айтарлықтай жақсарту жоқ.
Мұны соңғы 3 жылдағы қызметінің нәтижелері бойынша байқауға болады.
Осылайша, тексеру сапасы төмен болып қалуда – жылына орташа есеппен аудит материалдарының 16% Мемлекеттік аудит жүргізу стандарттары мен қағидаларына сәйкес келмейді. 
Ішкі аудит қызметі материалдарының негізгі бөлігі ескертулермен жасалады.
Бұдан басқа, тексеру тиімділігінде оң өзгерістер жоқ - қамтуға қатысты анықталған бұзушылықтардың үлес салмағы орташа 8,6%-ті құрайды (2017 жылы – 1,4 трлн.тг. қамтылды/114 млрд.тг. немесе   8,4% анықталды, 2018 жылы – 2,2 трлн.тг. қамтылды/173 млрд.тг. немесе 7,9% анықталды).
Ішкі аудит қызметтерімен мемлекеттік органдардың бюджетін толыққанды қамту әлі күнге дейін қамтамасыз етілмеген. 
Осылайша, бюджет көлемін 3 жылдың ішінде аудитпен қамту 12%-ті құрады.
Заңнамаға сәйкес мемлекеттік органдарда Мемлекеттік аудит және тәуекелдер бойынша кеңестер құрылған, олар консультативтік-кеңесші органдар болып табылады.
Осылардың алаңдарында мемлекеттік органдарда жүйелі кемшіліктер  және оларға жол бермеу шаралары талқылануы тиіс.
Алайда, Кеңестердің «формальды» құрылуы байқалады.
2016 жылдан бері 11 мемлекеттік орган Кеңестің бірде-бір отырысын өткізбеген. 
Аудит және тәуекелдер бойынша кеңеспен жұмыс істеу бойынша ең белсенділер денсаулық сақтау, еңбек және әлеуметтік қорғау министрліктері, Жоғарғы Сот, сондай-ақ Ақтөбе облысы болып табылады. 
Аудит қызметтері жұмысының нәтижелілігін арттыру, ең алдымен, аса қауіпті операцияларды қамтуды және сөзсіз оларды алдын алуды қамтамасыз ететін тәуекелдерді басқару жүйесін және КРІ-ді анықтауы тиіс Кеңестердің тиімді жұмысынан көрінеді. 
Қаржы министрлігі осы бағытта Ішкі мемлекеттік аудит комитеті арқылы үйлестіру шеңберінде ағымдағы жылы Ішкі аудит қызметтерімен өзара іс-қимылды күшейтеді.

Ұсынылатын шешімдер мен күтілетін нәтижелер.

12-слайд 

Аудитті дамыту жөніндегі ұйымдастыру мәселелерін шешуді біз ақпараттандыру және бұзушылықтардың алдын алу арқылы шешу керек деп санаймыз. Бұл бұлтты бухгалтерия және мемлекеттік органдардың (квазимемлекеттік субъектілердің) ақпараттық жүйелерін бюджеттік процестің барлық кезеңдерінде интеграциялау және әрине Big data analyses.
Бүгінгі күні, қашықтықтан тексеру әдістері кезінде (комплаенс, камералдық бақылау) адами фактордың болуы басым – бұзушылық тәуекелін растау қызметкердің сараптамалық бағалауымен белгіленеді (хабарламалар қолмен қалыптастырылады).
Сондықтан біз өзімізге аудит үшін адами факторды болдырмау және ақпараттық жүйелерді пайдалану арқылы аудитті барынша автоматтандыру мақсатын қоямыз. (Ішкі істер министрлігінің, Субсидиялауға қатысты Ауыл шаруашылығы министрлігінің, Индустрия және инфрақұрылымдық даму министрлігінің, Еңбек министрлігінің, Екінші деңгейдегі банктердің және т.б. ақпараттық жүйелері). 
Өз кезегінде, басқа мемлекеттік органдардың дерекқорларымен интеграциялау құқық бұзушылықтың алдын алуға және сыбайлас жемқорлық тәуекелдерін азайтуға мүмкіндік береді.


Келесі блокта мемлекеттік аудитті одан әрі дамыту үшін қажетті біздің бастамаларды атап өткім келеді.

13-слайд 

Жоғарыда атап өткендей, бухгалтерлік есеп ережелерін бұзуды болдырмау үшін, біз мемлекеттік мекемелерде бұлтты электрондық бухгалтерияны енгізу қажеттігін түсінеміз. 
Сондықтан алдымен ақпараттық жүйені дайындап, оны 
іс-жүзінде сынақтан өткіземіз. 
Жақын арада қалыпты емес операциялардың алдын алу мақсатында, біз нарықта бар бухгалтерлік есептің ақпараттық жүйелеріне қажетті талаптар мен форматтарды орнатамыз. 
Одан әрі жүйенің дайын болуына қарай, кіріс деректерін тексеріп, қаржы есептілігіне электрондық аудит жүргізетін боламыз.
Бұл бюджетті жоспарлау мақсаттары үшін деректерді шығарып алуға мүмкіндік береді.
14-слайд

Аудиторлық ұйымдарға құқық қорғау блогына қатысты  тексерулерді аутсорсингке беру бойынша ішкі мемлекеттік аудит комитетінің мемлекеттік аудиторларының орнына жеке аудиторларды тарту қажет. 
Өз кезегінде, бұл шара біздің аудиторларға талдау және сәйкестік аудит жүргізуге және заң бұзушылықтардың алдын алуға күш жігерін бағыттауға мүмкіндік береді деп санаймын. 
Бүгінгі күні ішкі аудиторларды олардың негізгі функционалынан алаңдату орын алып отыр, өйткені ресурстардың үштен бірі құқық қорғау блогының материалдарын өңдеуге бағытталған. 



[bookmark: _GoBack]Құрметті депутаттар!

Адами факторды болдырмау және ақпаратты жүйелерді аудит үшін  мейлінше интеграциялау арқылы барынша автоматтандыру жөніндегі ұсынылған бастамалар саланы одан әрі жетілдіруге оң әсерін тигізеді.

Назарларыңызға рақмет!

